
“Югары Ослан муниципаль районының “Вахитов авыл җирлеге” һәм “Шылыңгы авыл җирлеге» муниципаль берәмлекләре территорияләре чикләрен үзгәртү һәм “Югары Ослан муниципаль районы” муниципаль берәмлегенең  һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы  Законына үзгәрешләр кертү хакында” Татарстан Республикасы законы проектына
АҢЛАТМА

“Югары Ослан муниципаль районының “Вахитов авыл җирлеге” һәм “Шылыңгы авыл җирлеге» муниципаль берәмлекләре территорияләре чикләрен үзгәртү һәм «Югары Ослан муниципаль районы” муниципаль берәмлегенең  һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы  Законына үзгәрешләр кертү хакында” Татарстан Республикасы законы проекты (алга таба – закон проекты) Татарстан Республикасы “Югары Ослан муниципаль районы” муниципаль берәмлеге составына керүче «Вахитов авыл җирлеге» һәм «Шылыңгы авыл җирлеге» муниципаль берәмлекләренең территорияләренең чиктәш чикләрен үзгәртү максатыннан әзерләнде.
[bookmark: _GoBack]Муниципаль берәмлекләрнең аерым территорияләре чикләрен үзгәртү турында мәсьәләне хәл итү максатларыннан “Россия Федерациясендә җирле үзидарәне оештыруның гомуми принциплары турында” 2003 елның 6 октябрендәге 131-ФЗ номерлы Федераль законның (алга таба – 131-ФЗ номерлы Федераль закон) 12 статьясын үтәү өчен әлеге мәсьәлә “Вахитов авыл җирлеге” һәм “Шылаңгы авыл җирлеге” муниципаль берәмлекләрендә гавами тыңлауларга чыгарылды. Фикер алышулар нәтиҗәләре буенча муниципаль берәмлекләр халкы чикләрне үзгәртү турында закон чыгару инициативасын хуплады. Тиешле карарлар күрсәтелгән муниципаль берәмлекләрнең вәкиллекле органнары тарафыннан кабул ителде. Димәк, законнарда каралган процедуралар үтәлде. 
Чикләрне үзгәртү ихтыяҗы Нариман авылы янәшәсендә “Татарстан Республикасының Идел-Кама бассейнында эчке һәм читтән керә торган туризмны үстерү концепциясе (“Биш җил”)” республика проектын гамәлгә ашыру кысаларында барлыкка килде.  30 гамәлгә ашыру артык территориядә велнес туризм үзәген төзү планлаштырыла. Җир кишәрлеге Вахитов авыл җирлеге территориясендә урнашкан һәм Шылаңгы авыл җирлеге составына керүче Нариман авылы белән чиктәш территориядә урнашкан урман фонды җирләреннән төзелгән. Җир кишәрлеге категриясен урман фонды җирләреннән торак пунктлар җирләренә Урман хуҗалыгы федераль агентлыгы (Рослесхоз) белән килештереп күчерү һәм аны Нариман авылына кушу өчен аның Шылаңгы авыл җирлегенә каравы зарур.
Югарыда бәян ителгәннәрне исәпкә алып, Югары Ослан муниципаль районы Советы әлеге закон проектын Татарстан Республикасы Дәүләт Советына кертә. 
Закон проектында түбәндәгеләр тәкъдим ителә:
“Югары Ослан муниципаль районы” муниципаль берәмлегенең  һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы  Законына (алга таба – Татарстан Республикасы Законы) 1 нче кушымта булып торган “Югары Ослан муниципаль районы” муниципаль берәмлеге составына керүче муниципаль берәмлекләрнең чикләре карта-схемасын яңа редакциядә бәян итәргә;
- Татарстан Республикасы Законына 5 нче кушымта булып торган Югары Ослан муниципаль районының “Вахитов авыл җирлеге” муниципаль берәмлеге территориясе чигенең картографик тасвирламын яңа редакциядә бәян итәргә;
- Татарстан Республикасы Законына 20 нче кушымта булып торган Югары Ослан муниципаль районының “Шылаңгы авыл җирлеге” муниципаль берәмлеге территориясе чигенең картографик тасвирламын яңа редакциядә бәян итәргә.
Закон проектын кабул итү Татарстан Республикасы бюджетыннан өстәмә чыгымнар таләп итми.




